
 

 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
ᓯᕗᓕᖅᑎ ᑕᑉᑑᓇ ᓇᓗᓇᐃᖅᓯᕗᖅ ᒥᓂᔅᑕᐅᖃᑎᒌᑦ 

ᐅᖃᕐᕕᖃᖅᐸᖕᓂᕐᒧᓪᓗ ᐊᑐᖅᑕᐅᕙᒃᑐᒥᒃ ᐊᓯᔾᔨᕐᓂᖏᓐᓄᑦ 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 28, 2014) – ᓯᕗᓕᖅᑎ ᐲᑕ ᑕᑉᑑᓇ ᐅᓪᓗᒥ ᐋᖅᑭᒋᐊᖅᓯᒃᑲᓐᓂᖅᑲᐅᔪᖅ ᒥᓂᔅᑕᐅᖃᑎᒌᓂᒃ 

ᐅᖃᕐᕕᖃᖅᐸᖕᓂᕐᒧᓪᓗ ᐊᑐᖅᑕᐅᕙᒃᑐᓂᒃ ᐱᐅᓂᖅᓴᒃᑯᑦ ᑭᐅᓯᔪᒪᓪᓗᓂ ᓯᕗᓪᓕᖅᐸᐅᔾᔭᐅᓯᒪᔪᓄᑦ ᐆᒪ ᐊᑖᒍᑦ, ᓯᕗᒻᒧᑦ ᐊᓪᓗᖅᑕ. 

ᐊᓯᔾᔨᖅᑕᐅᔪᑦ ᐊᑐᓕᕐᓂᐊᖅᑐᑦ ᑎᓯᐱᕆ 5, 2014-ᒥ. 

 

“ᐱᓕᕆᐊᖄᓪᓚᓚᐅᖅᖢᑕ ᒥᓂᔅᑕᐅᖃᑎᒌᑎᒍᑦ ᐅᖃᐅᓯᕆᓚᐅᖅᑕᑦᑎᓐᓂᒃ ᐃᓱᒪᒃᓴᖅᓯᐅᖃᑎᒌᒃᑎᓪᓗᑕ ᑎᑭᕋᕐᔪᐊᕐᒥ, ᐱᓇᔪᓪᓚᕆᒃᖢᑕ 

ᑕᐅᑐᒐᖃᒃᑲᓐᓂᖅᐳᒍᑦ ᐊᔪᕈᓐᓃᖅᓴᕐᓂᕆᔭᐅᕙᒃᑐᒥ ᐃᖅᑲᓇᐃᔭᕐᓂᕐᒧᓪᓗ ᐱᕕᒃᓴᐅᕙᒃᑐᓂᒃ ᐱᑖᖃᑕᐅᓯᒪᔪᓄᑦ ᓄᓇᕗᑦ ᒐᕙᒪᒃᑯᖏᓐᓂ,” 

ᑕᐃᒪᓐᓇ ᓯᕗᓕᖅᑎ ᑕᑉᑑᓇ ᐅᖃᖅᖢᓂ. 

 

ᓯᕗᓕᖅᑎ ᑕᑉᑑᓇ ᑎᓕᓯᓯᒪᕗᖅ ᐅᑯᓂᖓ, ᒐᕙᒪᓕᕆᔨᒃᑯᑦ ᓯᕗᒻᒧᐊᖃᑎᒌᑦ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥᒃ 

ᐅᖃᖃᑦᑕᖁᓪᓗᒋᑦ ᐅᖃᐅᓯᑲᐅᑎᒋᕙᒡᓗᑎᒃ ᓯᕗᓕᖅᑎᒧᑦ ᐱᓕᕆᐊᖃᖁᓪᓗᒍ ᓅᓪᓚᕆᖕᓂᕐᒥᒃ ᐊᖏᒡᓕᒋᐊᖅᑎᑦᑎᔪᒪᓪᓗᓂ ᒐᕙᒪᒃᑯᑦ 

ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐃᑲᔪᖅᑐᐃᓂᕐᒧᓪᓗ ᐱᕕᒃᓴᐅᓕᖅᐸᒃᑐᓂᒃ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᓪᓗ ᐱᑖᖃᑕᐅᓯᒪᔪᑦ ᑭᒃᑯᑐᐃᓐᓇᐃᑦ 

ᐱᔨᑦᑎᕋᕐᕕᒋᕙᒃᑕᖓᓂ. 

 

ᓯᕗᒻᒧᐊᖃᑎᒌᑦ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᖅ ᐃᑲᔪᖅᑐᐃᕗᖅ ᐱᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ 

ᐃᓕᓐᓂᐊᖅᑎᑦᑎᓂᒃᑯᑦ ᐱᕙᓪᓕᐊᑎᑕᐅᓂᕐᒧᓪᓗ ᐊᔪᕈᓐᓃᖅᓴᒐᒃᓴᐅᕙᒃᑐᓂᒃ ᐊᔪᕈᓐᓃᖅᓴᕐᓂᕐᒧᓪᓗ ᐊᑐᖅᑕᐅᕙᒃᑐᓂᒃ. ᑖᓐᓇ 

ᐱᓕᕆᐊᖑᕙᒃᑐᖅ ᐱᐅᓯᒋᐊᖅᑎᑦᑎᕙᒃᐳᖅ ᐃᖅᑲᓇᐃᔭᖅᑏᑦ ᐊᔪᙱᓐᓂᕆᔭᖏᓐᓂᒃ ᐊᔪᕈᓐᓃᖅᓯᒪᔭᖏᓐᓂᒡᓗ ᐃᑲᔪᕈᒪᓪᓗᒋᑦ 

ᐱᕙᒌᔭᕐᓂᕐᒧᑦ ᖁᑦᑎᒃᑐᒦᓐᓂᖅᓴᒥᒃ ᐃᓂᖃᓕᕈᓐᓇᖁᓪᓗᒋᑦ ᐃᓂᓂᒃ ᓄᓇᕗᑦ ᒐᕙᒪᒃᑯᖏᓐᓂ. 

 

“ᐋᖅᑭᒋᐊᖅᑕᐅᒃᑲᓐᓂᕐᓂᖏᑦ ᒥᓂᔅᑕᐃᑦ ᐱᓕᕆᐊᒃᓴᕆᕙᒃᑕᖏᑦ ᐃᑲᔪᖅᑐᐃᓂᐊᕆᕗᑦᑕᐅᖅ ᐃᑲᔪᖅᑐᐃᒃᑲᓐᓂᕐᓗᑎᒡᓗ 

ᓯᕗᓪᓕᖅᐸᐅᔾᔭᐅᓯᒪᔪᓂᒃ ᐅᑯᓇᓂ, ᓯᕗᒧᑦ ᐊᓪᓗᖅᑕ ᑖᒃᑯᐊ ᒐᕙᒪᒃᑯᑦ ᑐᕌᖅᐸᓪᓕᐊᓕᕐᒥᑎᓪᓗᒋᑦ ᐊᐃᑉᐸᕆᔭᖓᓄᑦ ᐊᕐᕌᒍᒧᑦ 

ᐱᓕᕆᐊᒃᓴᕆᑎᑕᐅᔭᒥᓂ,” ᑕᐃᒪᓐᓇ ᓯᕗᓕᖅᑎ ᑕᑉᑑᓇ ᐅᖃᖅᖢᓂ. 

 
ᒥᓂᔅᑕᐃᑦ ᓄᑖᓂᒃ ᐃᓚᔭᐅᒃᑲᓐᓂᖅᑐᓂᒡᓘᓐᓃᑦ ᐱᓕᕆᐊᒃᓴᓂᒃ ᐱᑎᑕᐅᔪᑦ ᐅᑯᐊᖑᕗᑦ: 

 

ᒪᓕᒐᓕᐅᖅᑎ ᒫᓂᑲ ᐃᐅᓪ ᐱᓯᒪᐃᓐᓇᖅᐳᖅ ᐃᓂᑖᖅᑎᑕᐅᓯᒪᓂᕐᒥᓂᒃ ᓯᕗᓕᖅᑎᐅᑉ ᑐᒡᓕᐊᓄᑦ ᐃᒪᓐᓇᐃᑦᑐᙳᖅᑎᑕᐅᓪᓗᓂᓗ: 

 ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ  

 ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐅᔭᕋᖕᓂᐊᕐᕕᖕᓄᑦ 

 

ᒪᓕᒐᓕᐅᖅᑎ ᔪᐊᔾ ᑯᒃᓱᒃ ᐱᓯᒪᐃᓐᓇᖅᐳᖅ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗᒃᑲᓐᓂᖅᑕᐅᖅ ᐱᓯᒪᓂᐊᓕᕆᓪᓗᓂ ᐅᑯᓂᖓ: 

 ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ 

 ᒥᓂᔅᑕ ᐅᖃᐅᓯᕐᓄᑦ 

 ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐃᖅᑲᓇᐃᔭᖅᑎᑦᑎᕙᖕᓂᕐᒧᑦ 

 ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐃᒥᐊᓗᖕᒧᑦ ᓚᐃᓴᑖᖅᑎᑦᑎᕙᖕᓂᕐᒧᑦ ᑲᑎᒪᔨᓂᒃ 

 ᒪᓕᒐᓕᐅᖅᑎ ᐹᓪ ᐅᑲᓕᖅ ᐱᓯᒪᐃᓐᓇᖅᖢᓂ ᒪᓕᒐᓕᕆᓂᕐᒧᑦ ᐱᓕᕆᐊᒃᓴᒥᒃ ᑲᒪᒋᔭᖃᕐᓂᕐᒥᒡᓗ ᑲᓇᑕᒧᐊᖅᐸᒃᑐᓂᒃ, 

ᑕᐃᒪᐃᒃᑲᓗᐊᕐᓂᕐᒥᓄᓪᓗ ᐃᒪᐃᑦᑐᙳᖅᑎᑕᐅᒋᓪᓗᓂ: 

 ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2014-NR25 

ᒪᓕᒐᓕᐅᖅᑎ ᐹᓪ ᖁᐊᓴ ᐱᓯᒪᐃᓐᓇᖅᖢᓂ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕘᒥᓗ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥᒃ ᐱᔭᒃᓴᓂᒃ 

ᖄᒃᑲᓐᓂᐊᒍᓪᓗ ᑲᒪᒋᔭᖃᒃᑲᓐᓂᕐᓂᐊᓕᕆᓪᓗᓂ ᐆᒥᖓ: 

 ᒐᕙᒪᒃᑯᑦ ᐃᒡᓗᕐᔪᐊᖁᑖᑕ ᓯᕗᓕᖅᑎᖓ 

 

ᒪᓕᒐᓕᐅᖅᑎ ᑮᑦ ᐲᑐᓴᓐ ᐱᓯᒪᐃᓐᓇᖅᐳᖅ ᑮᓇᐅᔭᓕᕆᓂᕐᒧᑦ ᐱᓕᕆᐊᒃᓴᐅᕙᒃᑐᒥᒃ, ᐊᒻᒪᓗᑦᑕᐅᖅ ᑲᒪᒋᔭᖃᕐᓂᕐᒥᒃ ᐃᒥᐊᓗᓕᕆᓂᕐᒧᑦ 

ᑲᒥᓴᒋᔭᐅᔪᒥᒃ ᐃᖅᑲᓇᐃᔭᖅᑏᓪᓗ ᖁᐊᖅᓵᕐᓇᖅᑐᒦᑉᐸᙱᓐᓂᖏᓐᓄᑦ ᐊᑭᓕᖅᑕᐅᓕᖅᐸᖕᓂᕐᒧᓪᓗ ᑲᑎᒪᔨᓄᑦ, 

ᐃᒪᓐᓇᐃᑦᑐᙳᖅᑎᑕᐅᓪᓗᓂᓗ: 

 ᒥᓂᖦᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ 

 
ᒥᓂᔅᑕᐃᑦ ᐱᔭᒃᓴᖏᓐᓂᒃ ᐊᓯᔾᔨᕐᕕᐅᙱᑦᑐᑦ: 

 

ᒪᓕᒐᓕᐅᖅᑎ ᔮᓂ ᒪᐃᒃ 

 ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

 

ᒪᓕᒐᓕᐅᖅᑎ ᑖᒻ ᓴᒻᒧᖅᑐᖅ 

 ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ 

 

ᒪᓕᒐᓕᐅᖅᑎ ᔩᓂ ᐅᒡᔪᒃ 

 ᒥᓂᔅᑕ ᐃᓄᓕᕆᔨᒃᑯᓐᓄᑦ 

 ᒥᓂᔅᑕ ᐊᒃᖢᓗᐊᕈᓐᓃᖅᑎᑦᑎᕙᓪᓕᐊᓂᕐᒧᑦ 

 ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐊᖏᕐᕋᖃᙱᑦᑐᓕᕆᓂᕐᒧᑦ 

 ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐊᕐᓇᓄᑦ 

 

### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

 

ᔮᔅᒥᓇ ᐱᐸ 

ᑎᑎᕋᕐᕕᖓᓂ ᓯᕗᓕᖅᑎᐅᑉ ᑕᑉᑑᓇᐅᑉ 

867-222-0961 

ypepa@gov.nu.ca 

 
 

mailto:ypepa@gov.nu.ca
mailto:ypepa@gov.nu.ca

